
GOUVÈNÈ CUOMO ANONSE PLIS PASE $54 MILYON NAN FINANSMAN POU 

RANFÓSE AK AMELYORE SWEN SANTE NAN NORTH COUNTRY 
 

Eta ap envesti yon total $ 1.5 milya pou finanse 162 pwojè nan tout eta 
 

Pwojè enpòtan yo ap amelyore swen pasyan ak fè etablisman yo vin pi dirab nan 
lontèm 

 
 
Gouvènè Andrew M. Cuomo jodia te anonse $54.8 milyon dola nan prim sibvansyon 
pou 13 pwojè ki pral konsiderableman transfòme ak amelyore livrezon swen sante nan 
North Country. Finansman sa se yon pati nan yon angajman $1.5 milya ke Eta New 
York te fè pou ede founisè swen sante yo nan tout eta finanse fon kapital enpòtan ak 
amelyorasyon enfrastrikti, ansanm avèk enkòpore ak plis devlope sistèm sante a. 
 
“Nou gen yon responsabilite pou kontinye mete fon kapital enpòtan disponib ak 
amelyorasyon enfrastrikti kap transfòme sistèm swen sante nou an youn ki dirab avèk 
yon gwo atansyon sou amelyore swen pasyan ak livrezon sèvis enpòtan yo.” Gouvènè 
Cuomo te deklare. “Finansman sa ap pèmèt yo fè sa tou senpleman e li se yon lòt 
egzanp sou fason New York ap dirije peyi a nan adapte pou reponn a bezwen swen 
sante nan 21yèm syèk la.” 
 
Prim yo te bay atravè Pwogram Finansman Restriktirasyon Kapital ak Pwogram Sipò 
Founisè Swen Sante. Gouvènè Cuomo te kreye alafwa toulède objektif Pwogram 
Rekonpans Refòm Sistèm Livrezon (DSRIP), pou sipòte mekanis prensipal pou envesti 
$7.3 milya nan ekonomi Medicaid ki lakoz nan demaraj egzansyon ant New York ak 
gouvènman federal la nan 2014. 
 
Objektif DSRIP gen ladan pou redwi depans swen sante, amelyore sante Nouyòkè yo, 
redwi admisyon lopital ak vizit nan sal dijans ki ka evite pa 25 pousan nan 2020, ak 
asire dirabilite finansye sekirite pou founisè swen sante yo.  
 
Majorite Lidè Sena John J. Flanagan te deklare, “Envestisman enpòtan ke yo te 
anonse jodia se yon etap ki pi enpòtan nan ede anpil etablisman kòmanse 
transfòmasyon yo pou yon pi bon modèl swen sante ki pral benefisye tout Nouyòkè yo. 
Avèk sipò ankou Prezidan Komite Sante Sena Kemp Hannon, kòlèg nou yo nan Sena, 
ansanm avèk lòt patnè yo nan gouvènman, nou pral kontinye travay avèk founisè swen 
sante yo pou ede amelyore kalite swen nan tout kominote yo nan kad tranzisyon sa nan 

tout sistèm lan.” 
 
Prezidan Asanble a Carl Heastie te deklare, “Aksè a bon jan kalite swen sante se yon 
gwo priyorite pou Majorite Asanble a, e lopital ak etablisman swen sante yo ki gen pi 
gwo klasman esansyèlman enpòtan pou kominote yo toupatou. Kòm Kantite Nouyòkè ki 
gen asirans te ogmante, demann pou bon jan kalite swen te ogmante tou. Finansman 
sa esansyèlman enpòtan kòm li reprezante yon opòtinite pou etablisman swen sante yo 
pou pi byen reponn a bezwen eta epi ofri Nouyòkè yo pi bon swen posib.” 
 
Komisyonè Sante Eta Dr. Howard Zucker te deklare, “Restriktire vas sistèm swen 
sante New York la egzije chanjman konplè nan strikti etablisman nou yo ansanm avèk 
nouvo apwòch nan livrezon swen sante. Fon sa yo ap ede nou balanse refòm nan tout 
sistèm lan avèk konsèvasyon sèvis swen sante ki esansyèl pandan tan chanjman sa.”  
 
Prezidan Dormitory Authority Eta New York ak PDG Gerrard P. Bushell te deklare, 
“DASNY fyè pou l fè patenarya avèk Depatman Sante Eta New York nan jere 
sibvansyon sa yo kap sipòte transfòmasyon swen sante nan New York. Yon sistèm 
swen sante solid apwiye ekonomi gwo eta nou an lè li kenbe New York konpetitif ak 
ansante.” 
 
Óganizasyon ki annaprè yo te resevwa finansman: 

Founisè Finansman Total Pwojè  

Champlain Valley 
Physicians Hospital 

$3,600,000 Plattsburgh FQHC 

Champlain Valley 
Physicians Hospital 

$1,950,000 CVPH Medical Village 

Hudson Headwaters 
Health Network 

$2,977,003 
Construction of New/Consolidated 

FQHC Health Center in Champlain, NY 

Behavioral Health 
Services North, Inc. 

$3,800,000 
Integrated Health Center of Excellence--

BHSN 

Moses Ludington 
Hospital 

$9,149,352 Ticonderoga Medical Village 

Adirondack Medical 
Center d/b/a 

Adirondack Health 
$249,163 Hospital to Home Initiative 

Alice Hyde Medical 
Center 

$450,000 
Crisis Stabilization Center w/Ancillary 

Detox 

Citizen Advocates, 
Inc. 

$155,000 
Crisis Stabilization Center w/Ancillary 

Detox 

Carthage Area 
Hospital 

$3,053,185 
Debt Restructuring and Financial 

Stabilization Project 

River Hospital $2,747,973 Debt Restructuring and Financial 

Stabilization Project 

Lewis County 
General Hospital 

$6,580,000 
Debt Restructuring and Financial 

Stabilization Project 

Claxton Hepburn 
Medical Center 

$14,376,607 
Debt Restructuring and Financial 

Stabilization Project 

Massena Memorial 
Hospital 

$5,800,000 
Debt Restructuring and Financial 

Stabilization Project 

Senatè Kemp Hannon, Prezidan Komite Sante Sena, te deklare, “Depatman Sante a 
merite konpliman pou travay difisil lap fè nan evalye anpil demnan sibvansyon yo ki 
konplike; fè atribisyon sa yo baze pou konsiderasyon jeyografik ak inisyativ swen sante 
inove. Rapidite anons lan enpòtan paske li bay pouvwa lejislatif ak egzekitif la opòtinite 
pou konnen lòt enstitisyon yo ki merite asistans, oswa benefisyè yo ki bezwen sipò 
adisyonèl, nan pwochen bidjè a. Game ak divèsite nan prim jodia montre defi, ke 
entèvenan sante yo ap fè fas pandan yap chèche pou amelyore ak transfòme sistèm 
swen sante an nan NY.” 
 
Senatè Betty Little te deklare, “Kalite lavi nan kominote yo toupatou nan North 
Country depann anpil lè ou konnen ke aksè a swen sante pa twò lwen lè ou bezwen l,” 
te deklare Senatè Betty Little, yon manm nan Komite Sante Sena. “Lopital ak sant swen 
sante yo nan rejyon nou an ap benefisye anpil de enfizyon finansman eta, e, anretou, 
rezidan nou yo, touris kap vizite ak ekonomi an anjeneral. Mwen kontan avèk anons 
Gouvènè Cuomo ak Depatman Sante jodia e mwen pa ka tann pou m wè pwogrè a pou 
amelyore swen ki pral vini nan kad envestisman sa a.” 
 
Senatè Patty Ritchie, Prezidan Komisyon Lejislativ sou resous riral, te deklare, 
“Nan kominote riral nou yo, li esansyèlman enpòtan pou konsève ak ranfòse aksè a 
lopital ak swen sante. Mwen kontan dèske mwen wè envestisman sa nan sante 
Nouyòkè yo, e map rete tann pou m kontinye travay pou asire ke lopital riral nou yo gen 
sipò yo bezwen, e moun nan rejyon nou an gen aksè a bon jan kalite swen medikal.” 
 
Manm Asanble Addie J. Russell te deklare, “Finansman sa se yon chanjman pou 
lopital North Country yo, sa ki se yon gwo pati nan twal kominote nou an. Envestisman 
enpòtan eta ap pèmèt lopital yo kontinye sèvi kominote nou an epi bay yon laj varyete 
sèvis kidonk fanmi yo nan North Country ka rete toupre lakay yo lè yo menm oswa yon 
paran pwòch yo bezwen swen medikal.” 
 
Manm Asanble Dan Stec deyò, “Swen sante nan North Country se yon pwoblèm. 
Mwen kontan paske mwen wè yo rekonèt ak adrese bezwen lopital Glens Falls.” 
 
Prezidan Konsèy Lejislatè Konte Lewis Mike Tabolt te deklare, “Sa a se yon gwo 
nouvèl pou Konte Lewis. Tout sous revni sa yo konbine, ap pèmèt lopital piblik konte 
nou an rete vyab. Sa ap pèmèt Konte Lewis bay bon jan kalite swen sante nan yon avni 
ki previzib.”  

Prezidan Konsèy Lejislatè Konte St Lawrence John Burke te deklare, “Sistèm swen 
sante Konte St Lawrence te resevwa sipò ki te nesesè nan men Eta New York jodia. 
Nou rekonesan anvè Gouvènè Cuomo pou sipò kontinyèl li nan North Country.” 
 
Prezidan Konsèy Lejislatè Konte Jefferson Scott Gray te deklare, “Lopital Kominotè 
nan zòn riral tankou pa nou an enpòtan pou livrezon swen sante. Anons finansman eta 
se bòn nouvèl pou egzistans kontinyèl etablisman sa yo ki nesesè nan Carthage ak 
Alexandria Bay.” 
 
Majistra Plattsburgh James Calnon te deklare, “Disponibilite bon jan kalite swen 
sante se youn nan bagay ki pi enpòtan kap fè yon kote vin atreyan pou viv, travay ak 
vizite. Nan zòn Plattsburgh, nap benefisye nan fason ki enpòtan sou pwojè envestisman 
kapital sa yo. Mwen remèsye Gouvènè Cuomo ak Depatman Sante paske yo sipòte 
avni swen sante nan North Country.” 
 
Prezidan Asosyasyon Lopital Greater New York, Kenneth E. Raske te deklare, 
“Prim kapital sa yo ap pèmèt lopital yo transfòme modèl livrezon swen sante yo ak bay 
swen ki pi bon, pi efikas grasa pwojè ki pral amelyore enfrastrikti, ankouraje sistèm 
sante entegre, ak elaji kapasite swen prensipal. Mwen remèsye ak aplodi Gouvènè 
Cuomo pou lidèchip ak sipò san fayit li nan kominote lopital New York.” 
 
Prezidan Asosyasyon Swen sante Eta New York Dennis Whalen te deklare, 
“Envestiman Kapital se kle pou transfòmasyon reyisi sistèm swen sante New York. 
HANYS remèsye Gouvènè Cuomo ansanm avèk Depatman Sante paske yo te sipòte 
founisè yo nan eta avèk fon sa yo ki esansyèlman enpòtan pou avanse objektif refòm 
swen sante a ak ede amelyore enfrastrikti swen sante nou an.” 
 
Prezidan Alyans Swen sante Iroquois Gary J. Fitzgerald te deklare, “Manm IHA yo 
te konte sou fon kapital sa yo pou avanse efò rekonsepsyon yo ak pou kontinye travay 
kolaboratif yo nan PPS yo. Envestisman Eta New York nan bezwen enfrastrikti kapital 
lopital Upstate yo ansanm avèk sistèm sante a te demontre yon angajman nan aksè 
swen sante pou kominote nou yo nan Upstate.”  
 
Prezidan ak PDG Asosyasyon Kominote Swen Sante Eta New York Elizabeth 
Swain te deklare, “CHCANYS remèsye Gouvènè Cuomo ansanm avèk Depatman 
Sante a pou envestisman enpòtan nan sipòte ekspansyon sèvis swen prensipal yo 
toupatou nan NYS. Sant Sante ki Kalifye Federalman se patnè esansyèl nan efò 
transfòmasyon eta e nap rete tann pou n kontinye ranfòse kominote a ki baze sou 
founisè sekirite yo.” 

